
ᑐᓴᒐᒃᓴᖅ 
ᖃᓄᖅ ᐱᒋᐊᕐᓂᐊᓕᖅᒪᖔᑦᑕ ᐱᔭᕆᖅᓯᒪᖏᑐᖅ ᓄᓇᕗᒦᑦ 
ᓄᓇᐃᑦ ᐊᑦᑐᑏᒃᓴᖏᓄᑦ ᐸᕐᓇᐅᑏᖓᓂᒃ  

ᐸᕐᓇᓂᖅ ᓯᕗᒻᒧᐊᑎᓕᕐᓂᖅ ᑮᓇᐅᔮᖅᑖᖅᑎᑕᐅᓂᑦ ᐅᕝᕙᓘᓃᑦ 
ᑮᓇᐅᔮᖅᑖᖅᑎᑕᐅᖏᒃᑲᓗᐊᕈᑦᑕ 

ᐃᖃᓗᐃᑦ, ᑎᓯᒻᐱᕆ 6, 2018.  ᑕᒃᑯᐊ ᓄᓇᕗᒦᑦ ᐸᕐᓇᐃᔩᑦ (ᑲᒥᓴᓇᒃᑯᑦ) ᐃᓄᓕᒻᒪᓂᒃ 
ᓇᓛᒃᑎᑦᓯᓚᐅᖅᓯᒪᖕᒪᑦᑕ ᐅᕙᓂ ᐅᒃᑭᐅᖑᑎᓗᒍ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ 
ᐊᑦᑐᑏᒃᓴᖏᓄᑦ ᐸᕐᓇᐅᑏᑦ ᕿᑭᖅᑖᓘᑉ ᐊᕕᒃᑐᖅᓯᒪᔪᖁᑎᖓᓂᒃ ᐅᕙᓂ ᒪᔾᔨ 2017. ᑕᐃᒪᖔᒥᑦ, 
ᑕᒃᑯᐊ ᑲᒥᓴᓇᒃᑯᑦ ᑐᒃᓯᕋᖅᓯᒪᐃᓇᕐᑐᑦ ᒐᕙᒪᒃᑯᑦ ᑲᓇᑖᒃᑯᓂᒃ ᐃᓄᓕᒻᒪᓂᒃ ᓇᓛᒃᑎᑦᓯᔪᒪᓗᑦᑕ 
ᐅᒃᑯᓇᓂ ᐊᕕᒃᑐᖅᓯᒪᔪᓂᒃ ᑭᕙᓕᕐᒥᑦ ᐊᒻᒪᓗ ᕿᑎᕐᒥᐅᓂᒃ ᑕᑦᓱᒧᖓ ᐅᒃᑭᐅᒥᑦ 2016 
ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ ᐊᑦᑐᑏᒃᓴᖏᓄᑦ ᐸᕐᓇᐅᑏᑦ, ᑭᓯᐊᓂ ᑕᒃᑯᐊ ᐱᔾᔪᑎᒋᓗᒋᑦ 
ᑮᓇᐅᔮᖅᑖᖅᑎᑕᐅᖏᑐᒍᓱᓕ. ᐅᕙᓂ ᔪᓚᐃ 16, 2018 ᑕᒃᑯᐊ ᑲᒥᓴᓇᒃᑯᑦ ᐅᒃᑯᐃᑎᑦᓯᒃᑲᓂᓚᐅᕆᕗᑦ 
ᐱᒡᕕᓴᖃᖁᓗᒋᑦ ᑲᑎᒪᕐᔪᐊᒥᖃᑕᐅᓚᐅᕐᑐᓂᒃ ᑎᑎᕋᒃᑲᓂᕈᒪᓐᓂᖅᐸᑦᑕ ᐊᒻᒪᓗ 
ᓇᓗᓇᐃᕐᕈᒪᓂᖅᐸᑦᑕᓗ ᑕᑦᓱᒧᖓ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ ᐊᑦᑐᑏᒃᓴᖏᓄᑦ 
ᐸᕐᓇᐅᑏᑦ ᐊᒻᒪᓗ ᑭᖑᕙᕆᐊᖅᓯᒪᓗᒍ ᐅᕗᖓ ᓄᕕᒻᐱᕆ 26, 2018. ᐱᖃᑕᐅᓚᐅᖅᓯᒪᔪᑦ 
ᐃᓚᒌᐊᖅᓯᕈᒻᒪᓂᖅᐸᑦᑕ ᐅᓇ ᑎᒃᑭᓗᒍ ᐱᔪᖕᓇᕐᐳᑦ ᔭᓄᐊᕆ 25, 2019. 

ᑕᒃᑯᐊ ᑲᒥᓴᓇᒃᑯᑦ ᑲᑎᒪᓚᐅᕋᒥᒃ ᑎᓯᒻᐱᕆ 6, 2018 ᐊᒻᒪᓗ ᓄᑦᓯᒋᐊᓚᐅᕆᓗᑎᒃ ᐋᕿᒋᐊᖁᔨᓗᑎᒃ 
ᑕᑦᓱᒥᖓ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ ᐊᑦᑐᑏᒃᓴᖏᓄᑦ ᐸᕐᓇᐅᑏᑦ ᒪᓕᒃᓗᑎᒃ 
ᐅᓂᒃᑳᓕᐊᕆᔭᐅᓯᒪᔪᓂᒃ ᐊᒻᒪᓗ ᑭᐅᔾᔪᓰᑦ ᑕᑦᓱᒧ ᑎᑎᕋᖅᑕᐅᓚᐅᕐᑐᓄᑦ. ᑕᒃᑯᐊ ᑲᒥᓴᓇᒃᑯᑦ 
ᐋᕿᓱᐃᕗᑦ ᑮᓇᐅᔮᕐᓂᒃ ᐊᑐᖅᑐᒃᓴᓂᒃ ᐋᕿᒋᐊᒃᑲᓂᕐᓗᒍ ᑕᒻᓇ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ 
ᓄᓇᐃᑦ ᐊᑦᑐᑏᒃᓴᖏᓄᑦ ᐸᕐᓇᐅᑏᑦ ᐊᒻᒪᓗ ᓯᑦᑕᒪᓂᒃ ᐊᕕᒃᑐᖅᓯᒪᔪᓄᑦ ᐃᓄᓕᒻᒪᓂᒃ 
ᓇᓛᒃᑎᑦᓯᓗᑎᒃ ᑐᕌᖓᔪᕐᒧᑦ ᐋᕿᒋᐊᕐᓕᒃ ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ ᐊᑦᑐᑏᒃᓴᖏᓄᑦ 
ᐸᕐᓇᐅᑏᑦ ᓄᓇᓖᖕᓄᑦ ᑎᒃᑭᑖᕐᓘᑎᒃ ᓇᓛᒃᑎᑦᓯᒋᐊᖅᑐᕐᓗᑎᒃ.  ᑕᒃᑯᐊ ᐱᒋᐊᓖᑦ 
ᑭᐅᔾᔭᕆᐊᖃᕐᒪᑦᑕ ᑭᐅᔾᔪᑎᓂᒃ ᐃᓱᒪᓗᑎᒋᔭᐅᔪᓄᑦ ᓴᕿᑎᑕᐅᓚᐅᕐᑐᖅ ᓄᓇᕗᒦᑦ ᑐᓐᖓᕕᒃᑯᓄᑦ 
ᐃᓚᖃᖅᑐᖅ ᐱᖁᓯᐅᒻᒪᑦ ᐃᓄᖕᓄᑦ ᐅᖃᖃᑎᖃᕐᓘᓃ ᐊᒻᒪᓗ ᐃᓲᒪᒃᓴᖅᓯᐅᕐᓂᕐᓗ. 

ᑲᒥᓴᓇᒃᑯᑦ ᑮᓇᐅᔮᖅᑖᖅᑎᑕᐅᑦᓯᐊᑖᖏᒻᒪᑦᑕ ᓄᓇᓕᖕᓄᑦ ᓇᓛᒃᑎᑦᓯᒋᐊᖅᑐᑖᕐᓂᕐᒧᑦ ᐊᒻᒪᓗ 
ᐃᓄᓕᒻᒪᓂᒃ ᓇᓛᒃᑎᑦᓯᓗᑎᒃ, ᑕᒃᑯᐊ ᑲᒥᓴᓇᒃᑯᑦ ᕿᒻᒥᕐᕈᓂᐊᕐᐳᑦ ᓇᓗᓇᐃᖅᑕᐅᓚᐅᕐᑐᓂᒃ 
ᑲᑎᖅᓱᒐᐅᓚᐅᕐᑐᓄᑦ ᐅᓪᓗᒥᒧᑦ ᐊᒻᒪᓗ ᓯᕗᒻᒧᐊᕈᑎᒋᓕᕐᓘᓃᐅᒃ ᑕᒻᓇ 2016 ᐱᔭᕆᖅᓯᒪᖏᑐᖅ 
ᓄᓇᕗᒦᑦ ᓄᓇᐃᑦ ᐊᑦᑐᑏᒃᓴᖏᓄᑦ ᐸᕐᓇᐅᑏᑦ ᐊᑦᑐᐃᓇᕈᑎ ᒪᓕᓗᒋᑦ.  ᑕᒻᓇ 
ᐃᓚᖃᖅᑑᓗᐊᖅᐳᖅ ᑲᒥᓴᓇᒃᑯᑦ ᖃᐅᔨᓴᕐᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᑲᑎᖅᓱᒐᐅᓗᑎᒃ 
ᐅᓪᓗᒥᒧᑦ ᐊᒻᒪᓗ ᐱᓕᕆᐊᕆᓘᓃᔾᔪᒃ ᐋᕿᒋᐊᖅᑕᐅᓂᖅ ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ 
ᐊᑦᑐᑏᒃᓴᖏᓄᑦ ᐸᕐᓇᐅᑏᑦ ᑕᒻᓇ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ ᐊᑦᑐᑏᒃᓴᖏᓄᑦ 
ᐸᕐᓇᐅᑏᑦ ᐱᔭᐅᓚᐅᕐᑐᑦ ᐊᕕᒃᑐᖅᓯᒪᔪᑦ ᑲᑎᓚᐅᕐᑎᓗᒋᑦ ᐃᓄᐃᑦ ᐅᖃᐅᓯᕆᓚᐅᒐᐃ. 

ᑲᒥᓴᓇᒃᑯᑦ ᐃᓯᒃᕙᐅᑕᖓᑦ ᐊᓐᑐᕈ ᓇᒃᑲᓱᒃ ᐅᖃᖅᐳᖅ ᐃᒻᒪᓇ “ᐊᑐᓕᖁᔭᐅᔪᓂᒃ ᑐᓴᓚᐅᖅᐳᒍᑦ 
ᓄᓇᕗᒦᑦ ᑐᓐᖓᕕᒃᑯᓂᒃ, ᒐᕙᒪᒃᑯᑦ ᑲᓇᑖᒥᑦ ᖃᓄᖅ ᑕᒃᑯᔪᒻᒪᖕᒪᖔᑦᑕ ᐸᕐᓇᐅᑏᒥᑦ 
ᓯᕗᒻᒧᐊᓂᖓᓄᓗ, ᑭᓯᐊᓂ ᖃᐅᔨᓕᖅᐳᒍᑦ ᓄᓇᓕᖕᓄᑦ ᑎᒃᑭᑦᑕᕐᓘᓃ ᓇᓛᒃᑎᑦᓯᑖᕐᓂᖅ ᐊᒻᒪᓗ 
ᐃᓄᓕᒻᒪᓂᒃ ᓇᓛᒃᑎᑦᓯᓂᕐᒥᒃ ᐋᕿᓯᒪᖕᒪᑦ ᐅᕙᓂ ᓄᓇᕗᒦᑦ ᐊᖏᕈᑏᓂᒃ 
ᑮᓇᐅᔮᖅᑖᖅᑎᑕᐅᔭᕆᐊᖃᕐᓂᖅ ᐊᑐᒐᒃᓴᑦᑎᖕᓄᑦ.” 

ᑕᒃᑯᐊ ᑲᒥᓴᓇᒃᑯᑦ ᑐᓴᓚᐅᕆᓗᑎᒃ ᓄᓇᓕᑦ ᓄᓇᕗᓐᒥᑦ ᑲᑐᔾᔨᖃᑎᒌᑦ ᓄᓇᓕᑦ 
ᑐᓴᖅᑕᐅᔭᕆᐊᖃᕐᒪᑦᑕ, ᑮᓇᐅᔮᖃᖏᓂᖅ ᐱᔾᔪᑕᐅᒻᒪᑦ, ᑕᒃᑯᐊ ᑲᒥᓴᓇᒃᑯᑦ ᐊᑐᓕᖁᔨᕗᑦ ᐸᕐᓇᐅᒥᑦ 
ᖃᓄᖅ ᓄᓇᐃᑦ ᐊᒻᒪᓗ ᐃᒪᐃᑦ ᐊᑐᖅᑕᐅᕙᖕᒪᖔᑦᑕ ᓄᓇᕗᒦᑦ.. 

ᑕᒻᓇ ᐊᒃᑭᒋᓇᔭᒐ ᑲᒥᓴᓇᒃᑯᑦ ᐱᓕᕆᐊᕆᒻᒪᔾᔪᒃ ᒐᕙᒪᒃᑯᑦ ᑲᓇᑖᒥᑦ ᒪᓕᖕᓂᐊᕐᐳᑦ ᐃᓚᖓ 11.4.3 
ᑕᕝᕙᓂ ᓄᓇᕗᒦᑦ ᐊᖏᕈᑏᓂᒃ.  

ᖃᐅᔨᒃᑲᓂᕈᒪᒍᕕᑦ, ᐊᑎᒍᖅ ᖃᐅᔨᒋᐊᕐᕆᑦ ᑲᒥᓴᓇᒃᑯᓄᑦ 
ᐃᖃᓇᐃᔭᕐᑎᓄᑦ ᑐᒃᑭᒧᐊᒃᑎᑦᓯᔨ ᓯᐅᕆᓐ ᐃᕼᐊᓗᐊᒃ   
867-979-3444 / sehaloak@nunavut.ca ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᒃ:  www.nunavut.ca 

